
	1. Տարածքային կառավարման և ենթակառուցվածքների նախարարություն 
	
	17.04.2023 թ.

	
	N ԳՍ//11083-2023 

	Հայտնում ենք Ձեզ, որ «Դեղերի շրջանառության ոլորտում պետական վերահսկողություն իրականացնող տեսչական մարմնի կողմից իրականացվող ստուգումների շրջանակում հսկիչ գնումների իրականացման, ինչպես նաև հսկիչ գնումների արդյունքում ձեռք բերված ապրանքների տնօրինման կարգը սահմանելու մասին» ՀՀ կառավարության որոշման նախագծի վերաբերյալ Տարածքային կառավարման և ենթակառուցվածքների նախարարությունը առաջարկություններ և դիտողություններ չունի: 
	Ընդունվել է:

	2. Բարձր տեխնոլոգիական արդյունաբերության նախարարություն 
	
	18.04.2023 թ.

	
	N 01/17.1/3818-2023

	[bookmark: _Hlk130222136]Ի պատասխան Ձեր 2023 թվականի ապրիլի 12-ի թիվ //12538-2023 գրության՝ ուսումնասիրելով «Դեղերի շրջանառության ոլորտում պետական վերահսկողություն իրականացնող տեսչական մարմնի կողմից իրականացվող ստուգումների շրջանակում հսկիչ գնումների իրականացման, ինչպես նաև հսկիչ գնումների արդյունքում ձեռք բերված ապրանքների տնօրինման կարգը սահմանելու մասին» ՀՀ կառավարության որոշման նախագիծը, հայտնում ենք, որ ՀՀ բարձր տեխնոլոգիական արդյունաբերության նախարարությունն իր իրավասությունների շրջանակում դիտողություններ և առաջարկություններ չունի։
	Ընդունվել է:

	3. Աշխատանքի և սոցիալական հարցերի նախարարություն 

	18.04.2023 թ.

	
	N ՆՄ/ԳԽ/9535-2023 

	 «Դեղերի շրջանառության ոլորտում պետական վերահսկողություն իրականացնող տեսչական մարմնի կողմից իրականացվող ստուգումների շրջանակում հսկիչ գնումների իրականացման, ինչպես նաև հսկիչ գնումների արդյունքում ձեռք բերված ապրանքների տնօրինման կարգը սահմանելու մասին» ՀՀ կառավարության որոշման նախագծի վերաբերյալ Աշխատանքի և սոցիալական հարցերի նախարարությունը առաջարկություններ և դիտողություններ չունի: 
	Ընդունվել է:

	4. Ֆինանսների նախարարություն 
	
	18.04.2023 թ.

	
	N 01/34-3/7540-2023 

	ՀՀ ֆինանսների նախարարությունը ուսումնասիրել է «Դեղերի շրջանառության ոլորտում պետական վերահսկողություն իրականացնող տեսչական մարմնի կողմից իրականացվող ստուգումների շրջանակում հսկիչ գնումների իրականացման, ինչպես նաև հսկիչ գնումների արդյունքում ձեռք բերված ապրանքների տնօրինման կարգը սահմանելու մասին» ՀՀ կառավարության որոշման նախագիծը և հայտնում է, որ իր իրավասությունների շրջանակներում, առարկություններ չունի:
	Ընդունվել է:

	5. Առողջապահության նախարարություն 
	
	19.04.2023 թ.

	
	N ԱԱ/22/8960-2023

	Ի պատասխան Ձեր 2023 թվականի ապրիլի 12-ի թիվ 12538-2023 գրության` «Դեղերի շրջանառության ոլորտում պետական վերահսկողություն իրականացնող տեսչական մարմնի կողմից իրականացվող ստուգումների շրջանակում հսկիչ գնումների իրականացման, ինչպես նաև հսկիչ գնումների արդյունքում ձեռք բերված ապրանքների տնօրինման կարգը սահմանելու մասին» ՀՀ կառավարության որոշման նախագծի (Նախագիծ) վերաբերյալ հայտնում եմ, որ հստակեցման կարիք ունի Նախագծի 6-րդ և 14-րդ կետերում նշված տեղեկանքի, իսկ խախտումներ հայտնաբերելու դեպքում` ստուգման ակտի նախագծի բովանդակությունը և դրանց ձևերը: Ինչպես նաև Նախագծից պարզ չէ վերադարձվում են արդյոք նմուշները անմիջապես հսկիչ գնումից հետո՝ եթե խախտումներ չեն հայտնաբերվել:  















Միաժամանակ հստակեցման կարիք ունի հսկիչ գնման արդյունքում ոչ նույն պահին հետ վերադարձված արտադրանքի ճակատագիրը, հաշվի առնելով այն հանգամանքը, որ «Դեղերի մասին» ՀՀ օրենքի 23-րդ հոդվածի  համաձայն արգելվում է իրացնել Հայաստանի Հանրապետությունում չգրանցված կամ որակի պահանջներին չհամապատասխանող կամ պիտանիության ժամկետն անցած կամ գրանցումն ուժը կորցրած ճանաչված կամ գրանցումը կասեցված կամ շրջանառությունը դադարեցված (հետ կանչված), Հայաստանի Հանրապետության օրենսդրության խախտմամբ ներմուծված դեղերը, կեղծ դեղերը, դեղանյութերը, դեղաբուսական հումքը, հետազոտվող դեղագործական արտադրանքը, մինչդեռ հետ վերադարձման գործընթացի նկարագրության մեջ բացակայում է վերոնշյալ դեպքերի մասին նշումը: 
Բացի այդ, հստակեցման կարիք ունի նաև, եթե գնված արտադրանքի կարգավիճակը վերոնշյալ դեպքերից որևէ մեկը չէ, արդյոք պետք է իրացվի դեղատան կողմից, թե ենթակա է ոչնչացման, քանի որ հայտնի չեն փոխադրման և պահման պայմանների պահպանման վերաբերյալ տվյալները: 
	Պարզաբանում
Նախագծով կարգավորվում են ՀՀ-ում դեղերի շրջանառության ոլորտում պետական վերահսկողություն իրականացնող տեսչական մարմնի կողմից իրականացվող ստուգումների շրջանակում հսկիչ գնումների իրականացման, ինչպես նաև հսկիչ գնումների արդյունքում ձեռք բերված ապրանքների տնօրինման հետ կապված հարաբերությունները, իսկ ինչ վերաբերում է  Նախագծի 6-րդ և 14-րդ կետերում նշված տեղեկանքի, իսկ խախտումներ հայտնաբերելու դեպքում` ստուգման ակտի նախագծի բովանդակությունը և դրանց ձևերը, ապա հարկ է նշել, որ վերջիններիս վերաբերյալ իրավակարգավորումները ամրագրված են «Ստուգումների կազմակերպման և անցկացման մասին» օրենքով /այսուհետ՝ Օրենք/ և դուրս են սույն նախագծի կարգավորման շրջանակից, մասնավորապես՝ Օրենքի 6-րդ հոդվածի համաձայն՝ ստուգման հրամանում կամ հանձնարարագրում նշված ժամկետն ավարտվելուց հետո` 10 աշխատանքային օրվա ընթացքում, ստուգումն իրականացնող անձը ստուգաթերթի հարցերի պատասխանների, դեղերի շրջանառության ոլորտում իրականացվող ստուգումների շրջանակում իրականացված հսկիչ գնման պարագայում՝ դրա արդյունքների հիման վրա ամփոփում է ստուգման արդյունքները` խախտումներ չհայտնաբերելու դեպքում կազմում տեղեկանք, իսկ խախտումներ հայտնաբերելու դեպքում` ակտի նախագիծ: Միաժամանակ, 6-րդ հոդվածի 2-րդ մասով սպառիչ սահմանված են այն տեղեկությունները, որոնք պետք է բովանդակեն տեղեկանքը և ակտը: 

[bookmark: _GoBack]Ընդունվել է։ 
Վերոնշյալ դեպքերի մասին նշում կատարելու անհրաժեշտությունը բացակայում է, քանի որ տվյալ պարագայում գործելու են ՀՀ օրենսդրությամբ արդեն իսկ գործող իրավակագրավորումները, իսկ հսկիչ գնումը սահմանված է որպես ստուգման գործընթացի մաս, հետևաբար տվյալ պարագայում այն զուտ ուղղված է հնարավոր իրավախախտումների առկայությունը կամ դրանց բացակայությունը պարզելուն, մասնավորապես՝ դեղերի, կեղծ դեղերի, դեղանյութերի, դեղաբուսական հումքի, հետազոտվող դեղագործական արտադրանքի մասին ահազանգի ծանուցման, շրջանառությունը դադարեցնելու և շրջանառությունից հանելու (հետկանչի)  ընթացակարգը արդեն իսկ սահմանված է ՀՀ կառավարության՝ 28.02.2019թ. «ՀՀ-ում չգրանցված կամ որակի պահանջներին չհամապատասխանող կամ պիտանիության ժամկետն անցած կամ գրանցումն ուժը կորցրած ճանաչված կամ գրանցումը կասեցված կամ ՀՀ օրենսդրության խախտմամբ ներմուծված դեղերի, կեղծ դեղերի, դեղանյութերի, դեղաբուսական հումքի, հետազոտվող դեղագործական արտադրանքի մասին ահազանգի ծանուցման, շրջանառությունը դադարեցնելու և շրջանառությունից հանելու (հետկանչի) կարգը սահմանելու մասին» N 164-Ն որոշմամբ, որով տնտեսավարողը պետք է առաջնորդվի:
Տեչական մարմնի կողմից որևէ խախտում չբացահայտելու պարագայկում արտադրանքը վերադարձվելու է տնտեսավարողին՝ իրացման նպատակով, ինչը հստակ ամրագրված է Նախագծի 14-րդ կետում, մասնավորապես՝ սահմանված է, որ հսկիչ գնմամբ ձեռք բերված ապրանքները վերադարձվում են ստուգման արդյունքում Օրենքով սահմանված կարգով կազմված՝ խախտումներ չհայտնաբերելու դեպքում՝ տեղեկանքը, իսկ խախտումներ հայտնաբերելու դեպքում` ակտի նախագիծը տնտեսավարող սուբյեկտին ներկայացնելուց հետո՝ եռօրյա ժամկետում՝ հանձնման-ընդունման ակտի հիման վրա։ 
Միաժամանակ, վերոգրյալ հարցը աշխատանքային կարգով քննարկվել է և համաձայնություն է ձեռք բերվել առ այն որ բարձրացված հարցը պետք է լրացուցիչ քննարկվի գործող օրենքի շրջանակում փոփոխություն կատարելու համատեքստում, քանի որ այն առկա է նաև ներկայում և ուղղակիորեն չի հանդիսանում սույն կարգի կարգավորման առարկա։

	6. Պետական վերահսկողական ծառայություն 
	10.03.2023 թ.

	
	N 01/11-1/4018-2023 

	1. Նախագծի 1-ին կետով սահմանված Կարգի (այսուհետ՝ Կարգ) 5-րդ կետում անհրաժեշտ է «հսկիչ գնման իրականացման վայրը» բառերից հետո լրացնել «հսկիչ գնման ժամանակահատվածը (օրը)» բառերը:

2. Կարգի 2-րդ կետով սահմանվում է, որ Հսկիչ գնումներն իրականացվում են «Հայաստանի Հանրապետությունում ստուգումների կազմակերպման և անցկացման մասին» օրենքով սահմանված կարգով հրապարակված ստուգում իրականացնելու մասին հրամանի կամ հանձնարարագրի հիման, այն պարագայում եթե վերջինիս մեջ նշված է ստուգման շրջանակում նաև հսկիչ գնում կատարելու անհրաժեշտության մասին:
«Հայաստանի Հանրապետությունում ստուգումների կազմակերպման և անցկացման մասին» օրենքով (այսուհետ՝ Օրենք) 4-րդ հոդվածի 1-ին մասի 1-ին պարբերությամբ սահմանված է՝ Տնտեսավարող սուբյեկտի մոտ մեկ ստուգման ժամկետը կարող է սահմանվել ոչ ավելի, քան 15 անընդմեջ աշխատանքային օր, ընդ որում ստուգման առաջին օր է համարվում ստուգումը փաստացի սկսելու օրը, իսկ դեղերի շրջանառության ոլորտում իրականացվող ստուգումների շրջանակում հսկիչ գնում իրականացնելու դեպքում՝ հսկիչ գնում կատարելու օրը: 
Կարգի 6-րդ կետով սահմանվում է Արձանագրության մեկ օրինակը՝ Հրամանի կամ Հանձնարարագրի հետ միաժամանակ հանձնվում են տնտեսավարող սուբյեկտի ղեկավարին կամ նրան փոխարինող պաշտոնատար անձին՝ հսկիչ գնման արդյունքում խախտումներ հայտնաբերելու պահին, իսկ խախտումներ չհայտնաբերելու դեպքում՝ հսկիչ գնումից (գնումներից) հետո՝ անմիջապես։
 Հաշվի առնելով ներքոգրյալ հանգամանքները՝ 
1. Ստուգման սկիզբ է համարվում՝ հսկիչ գնում կատարելու օրը,
1. նախատեսվում է հսկիչ գնման արդյունքում կազմվող արձանագրությունը ստուգում իրականացնելու մասին հանձնարարագրի հետ միասին հանձնել տնտեսավարող սուբյեկտին խախտումները հայտնաբերելուց հետո,
1. դեղերի շրջանառության ոլորտում իրականացվող վերահսկողության ընթացքում գերակշռող դեպքերում խախտումները հայտնաբերելու համար անհրաժեշտ է իրականացնել համապատասխան փորձաքննություն կամ ձեռք բերել այլ փաստաթղթեր,
ստացվում է մի իրավիճակ, երբ տնտեսավարող սուբյեկտը փորձաքննության արդյունքում/ այլ փաստաթղթերի ուսումնասիրության արդյունքում (օրինակ՝ համապատասխանության հավաստագրի առկայություն կամ բացակայություն) խախտումների հայտնաբերումից  կամ դրանց բացակայությունն արձանագրելուց հետո (ստուգումը սկսելուց հետո օրեր, շաբաթներ անց) է միայն ստանում ստուգում իրականացնելու մասին հանձնարարագիրը:
Ելնելով վերոգրյալից, առաջարկում ենք հսկիչ գնման արդյունքում կազմված արձանագրության տնտեսավարող սուբյեկտին հանձնման այլ ընթացակարգ նախատեսել:

3. Կարգով նախատեսվում է հսկիչ գնում իրականացնել այն պարագայում, երբ հանձնարարագրի մեջ նշված է ստուգման շրջանակում նաև հսկիչ գնում կատարելու անհրաժեշտության մասին, նման պայմաններում ստացվում է, որ դեղերի շրջանառության վերահսկողություն իրականացնող տեսչական մարմինը օժտվում է լայն հայեցողությամբ՝ ընտրելու, թե որ տնտեսավարողի մոտ իրականացվի հսկիչ գնում, իսկ  որոնց դեպքում ոչ:
Ելնելով վերոգրյալից առաջարկում ենք Կարգում նախատեսել, թե որ դեպքերում կարող է հսկիչ գնում իրականացվել:




4. Կարգի 12-րդ կետում՝ «ապրանքները» բառերը փոխարինել «ապրանքների մասին տեղեկատվությունը»:

5. Կարգի 14-րդ կետի համաձայն՝ Հսկիչ գնմամբ ձեռք բերված ապրանքները վերադարձվում են ստուգման արդյունքում Օրենքով սահմանված կարգով կազմված՝ խախտումներ չհայտնաբերելու դեպքում՝ տեղեկանքը, իսկ խախտումներ հայտնաբերելու դեպքում` ակտի նախագիծը տնտեսավարող սուբյեկտին ներկայացնելուց հետո՝ եռօրյա ժամկետում՝ հանձնման-ընդունման ակտի հիման վրա։
Հաշվի առնելով այն հանգամանքը, որ դեղերը պիտանիության ժամկետ ունեցող ապրանքներ են, իսկ մինչև հսկիչ գնման արդյունքում խախտումների հայտնաբերումը կամ դրանց բացակայության արձանագրումը հնարավոր են դեպքեր, որ դեղերի պիտանիության ժամկետն ավարտվի, ուստի առաջարկում ենք՝ նախատեսել դեպքեր, երբ հսկիչ գնման ընթացքում գնված դեղերը հետ չեն վերադարձվում:

6. Կարգի 15-րդ կետում՝ անհրաժեշտ է նշել, թե ում կողմից է վերադարձվում ստացված գումարը:


7. Կարգի 15-րդ կետում՝ «հաշվարկային փաստաթղթում նշված գումարից» բառերը փոխարինել «հաշվարկային փաստաթղթի առկայության հանգամանքից» բառերով:

	1.Ընդունվել է:
Նախագծում կատարվել է համապատասխան լրացում:




2.Ընդունվել է: 
Նախագծի 6-րդ կետում լրացվել է նաև դրույթ առ այն, որ ապրանքը փորձաքննության ուղարկելու անհրաժեշտության պարագայում ևս հսկիչ գնում կատարելու վերաբերյալ արձանագրությունը տնտեսավարողին հանձնվելու է հսկիչ գնում իրականացնելուց հետո՝ անմիջապես:
































































3. Չի ընդունվել:
Նշված դրույթը բխում է «Դեղերի մասին» օրենքի 29.1-րդ հոդվածի և «Հայաստանի Հանրապետությունում ստուգումների կազմակերպման և անցկացման մասին» օրենքի 1-ին հոդվածի 2.1-րդ մասի բովանդակությունից, ընդ որում, նշված օրենքներով կառավարությունը լիազորվել է սահմանել միայն հսկիչ գնում իրականացնելու կարգ, այլ ոչ դեպքեր: Վերոգրյալից զատ, առհասարակ օրենսդրի կողմից վարչական մարմնին հայեցողական լիազորություն վերապահելը ինքնին բացասական երևույթ չէ, ավելին՝ այն հնարավորություն է տալիս վարչական մարմնին գործել առավել ճկուն՝ կախված իրավիճակից, ինչը, կարծում ենք, իրավաչափ է:



4. Ընդունվել է:
Նախագիծը լրամշակվել է: 




5. Չի ընդունվել:
Ցանկացած պարագայում, կարծում ենք, դեղերը պետք է հետ վերադարձվեն տնտեսավարողին՝ հաշվի առնելով դրանք «Դեղերի մասին»  օրենքի 26-րդ հոդվածը, որի համաձայն պիտանիության ժամկետը լրացած, չգրանցված, ինչպես նաև կեղծ և օգտագործման համար ոչ պիտանի, ոչ օրինական ճանապարհով ձեռք բերված, անորակ, չհայտարարագրված բաղադրատարրեր պարունակող դեղերը, դեղանյութերը, դեղաբուսական հումքը և հետազոտվող դեղագործական արտադրանքը ոչնչացվում են ՀՀ օրենսդրությամբ և այլ իրավական ակտերով վտանգավոր թափոնների ոչնչացմանը ներկայացվող պահանջներին համապատասխան` լիցենզավորված իրավաբանական անձի կամ անհատ ձեռնարկատիրոջ կողմից, իսկ Դեղերի, դեղանյութերի, դեղաբուսական հումքի և հետազոտվող դեղագործական արտադրանքի ոչնչացումը ֆինանսավորվում է այն շրջանառության սուբյեկտի հաշվին, որի սեփականությունն է համարվում:
 










6. Չի ընդունվել:
Կարծում ենք, կարգավորման բովանդակությունից հստակ բխում է, որ ստացված գումարը պետք է վերադարձվի տնտեսավարողի կողմից:


7. Չի ընդունվել:
Սահմանված ձևակերպումը արդեն իսկ ներառում է թե հաշվարկային փաստաթղթի բացակայության, թե տվյալ փաստաթղթում այլ գումար նշված լինելու դեպքերը:

	7. Մրցակցության պաշտպանության հանձնաժողով
	19.04.2023թ.

	
	N ԳԳ/319-2023

	1. Նախագծով սահմանվող հավելվածի 5-րդ կետի համաձայն՝ հսկիչ գնման արդյունքներով տեղում կազմվում է արձանագրություն` երկու օրինակից: Արձանագրությանը կարող են կցվել լուսանկարներ, փաստաթղթեր, էլեկտրոնային կրիչներ և (կամ) այլ նյութեր, որի վերաբերյալ արձանագրության մեջ կատարվում է համապատասխան նշում: Արձանագրության մեջ նշվում են Հրամանի կամ Հանձնարարագրի տարին, ամսաթիվը, համարը, արձանագրության կազմման վայրը, հսկիչ գնման իրականացման վայրը, հսկիչ գնումն կատարող պաշտոնատար անձի (անձանց) անունը, ազգանունը, պաշտոնը, հսկիչ գնումը երրորդ անձի միջոցով կատարելու դեպքում նաև այդ անձի տվյալները, տնտեսավարող սուբյեկտի տվյալները (անվանումը, գտնվելու վայրը), գնված ապրանքի նկարագրությունը (առկայության դեպքում՝ անվանումը, քանակը, գինը (արժեքը), փաթեթավորումը, սերիան, դեղաչափը, դեղաձևը, դրոշմապիտակի համարը): Արձանագրությունը ստորագրում են հսկիչ գնում կատարող պաշտոնատար անձինք և տնտեսավարող սուբյեկտը կամ տնտեսավարող սուբյեկտի անունից ապրանքներ վաճառող, առաքող կամ հանձնող, ծառայություններ մատուցող և (կամ) դրամական հաշվարկ կատարող անձը: Հսկիչ գնումը երրորդ անձի կողմից իրականացված լինելու դեպքում արձանագրությունը ստորագրում է նաև այդ անձը։ Հսկիչ գնման արդյունքների վերաբերյալ առարկություն ունենալու դեպքում արձանագրությունն ստորագրող անձն այդ մասին նշում է կատարում արձանագրության մեջ:
Առաջարկվող կարգավորումները առավել համակարգային և գործնականում ավելի արդյունավետ կիրառելի դարձնելու նպատակով առաջարկում ենք Նախագծով սահմանել հսկիչ գնումների արդյունքների վերաբերյալ արձանագրությունների ձևը, որի համար ուղենիշային կարող է լինել Մրցակցության պաշտպանության հանձնաժողովի (այսուհետ նաև՝ Հանձնաժողով) 2021 թվականի հունիսի 8-ի «Դիտանցման և հսկիչ գնման արդյունքների վերաբերյալ արձանագրությունների ձևերը սահմանելու և տնտեսական մրցակցության պաշտպանության պետական հանձնաժողովի 2019 թվականի նոյեմբերի 19-ի թիվ 177-ն և 2011 թվականի մայիսի 23-ի թիվ 193-ն որոշումներն ուժը կորցրած ճանաչելու մասին» թիվ 87-Ն որոշումը, որով ի թիվս այլնի հավելված 2-րդով սահմանվել է հսկիչ գնման արդյունքների վերաբերյալ արձանագրության ձևը։

2.  Նախագծի 3-րդ գլխով նախատեսված  հսկիչ գնման արդյունքում ձեռք բերված ապրանքների տնօրինման կարգի ուսումնասիրությունից պարզ է դառնում, որ առկա են հսկիչ գնման արդյունքում ձեռք բերված ապրանքների տնօրինման 3 եղանակ՝ ապրանքները պահպանելու և որպես ապացույց օգտագործել, ուղարկել համապատասխան փորձաքննության և վերադարձնել։
Վերոնշյալի հաշվառմամբ առաջարկում ենք հավելյալ քննարկման առարկա դարձնել հսկիչ գնման արդյունքում ձեռք բերված ապրանքների տնօրինման հետևյալ եղանակները նույնպես․ սպառելը, տեսչական մարմնի գույքի հաշվեկշռում հաշվառելը, ֆիզիկական անձանց կամ ոչ առևտրային իրավաբանական անձանց նվիրաբերելը, ինչպես նաև ոչնչացնելը։ Այս համատեքստում ուշադրության է արժանի Հանձնաժողովի 2021 թվականի հունիսի 22-ի «Հսկիչ գնումների արդյունքում ձեռք բերված ապրանքների տնօրինման կարգը սահմանելու և տնտեսական մրցակցության պաշտպանության պետական հանձնաժողովի 2011 թվականի մայիսի 23-ի թիվ 192-ն որոշումն ուժը կորցրած ճանաչելու մասին» թիվ 130-Ն որոշումը, որով սահմանված են նույնաբնույթ կարգավորումներ։
Միաժամանակ առաջարկում ենք Նախագծով հստակեցնել հսկիչ գնման արդյունքում ձեռք բերված ապրանքները վերադարձնելու հարցն այն դեպքերում, երբ ապրանքը ներկայացվել է փորձաքննության, քանի որ նման դեպքում ձեռք բերված ապրանքները վերադարձնելու հնարավորությունը բացակայում է։

3. Առաջարկում ենք նաև քննարկման առարկա դարձնել, այն հարցը, որ փորձաքննության ուղարկելու նպատակով հսկիչ գնումն իրականացնելու դեպքում ձեռք բերվի 2 և ավելի միևնույն օրվա արտադրանքից, հետագայում վարույթի ընթացքում փորձաքննության հարցի վիճարկման համատեքստում խնդիրներից խուսափելու համար։


	1. Չի ընդունվել:
Ընդհանուր առմամբ առաջարկությունը ընդունելի է, սակայն, հաշվի առնելով այն հանգամանքը, որ Նախագծի 5-րդ կետում սպառիչ թվարկված են Արձանագրության մեջ ներառվելիք տեղեկությունները՝ կարծում ենք, որ Արձանագրության առանձին ձևի հաստատման անհրաժեշտությունը բացակայում է:








































































2. Չի ընդունվել:
Ներկայացված մոտեցումը ընդհանուր առմամբ ընդունելի է, սակայն, հըաշվի առնելով տվյալ պարագայում հսկիչ գնման օբյեկտ հանդիսացող ապրանքի առանձնահատկությունը կարծում ենք, որ տեսչական մարմնի գույքի հաշվեկշռում վերջինիս հաշվառումը կամ նվիրաբերումը նպատակահարմար չէ, իսկ ինչ վերաբերում է ոչնչացմանը, ապա դեղերի, կեղծ դեղերի, դեղանյութերի, դեղաբուսական հումքի, հետազոտվող դեղագործական արտադրանքի մասին ահազանգի ծանուցման, շրջանառությունը դադարեցնելու և շրջանառությունից հանելու (հետկանչի)  ընթացակարգը արդեն իսկ սահմանված է ՀՀ կառավարության՝ 28.02.2019թ. «ՀՀ-ում չգրանցված կամ որակի պահանջներին չհամապատասխանող կամ պիտանիության ժամկետն անցած կամ գրանցումն ուժը կորցրած ճանաչված կամ գրանցումը կասեցված կամ ՀՀ օրենսդրության խախտմամբ ներմուծված դեղերի, կեղծ դեղերի, դեղանյութերի, դեղաբուսական հումքի, հետազոտվող դեղագործական արտադրանքի մասին ահազանգի ծանուցման, շրջանառությունը դադարեցնելու և շրջանառությունից հանելու (հետկանչի) կարգը սահմանելու մասին» N 164-Ն որոշմամբ, որով կարգավորվում է նաև դեղերի ոչնչացման ընթացակարգը:
























3. Չի ընդունվել:
Կարծում ենք, որ առաջարկվող կարգավորումը որպես պարտադիր դրույթ Նախագծով ամրագրելու անհրաժեշտությունը բացակայում է և այն կարող է ապահովվել գործնականում, քանի որ Նախագծով որևէ քանակական սահմանափակում ամրագրված չէ:

	8. Առողջապահական և աշխատանքի տեսչական մարմին 
	19.04.2023 թ.

	
	N 06/8161-2023

	1. Հաշվի առնելով «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքի 1-ին հոդվածի 2.1 մասը, ինչպես նաև այն հանգամանքը, որ նույն օրենքի 3-րդ հոդվածի 3-րդ մասը սահմանում է բացառություն դեղերի շրջանառության վերահսկողության շրջանակներում հրամանի կամ հանձնարարագրի ներկայացման միայն 3 աշխատանքային օրվա մասով, Հավելվածը լրացնել նոր կետով հետևյալ բովանդակությամբ. 
Հսկիչ գնումն իրականացվում է առանց տնտեսավարող սուբյեկտին օրենքով սահմանված կարգով ծանուցելու:։

1. Հավելվածի 4-րդ կետում գումարի չափը բառերից հետո լրացնել և հսկիչ գնում իրականացնելուց հետո ամբողջ գումարը կամ մնացորդը վերադարձնելու պարտավորությունը բառերով։

1. Հանձնարարագրում ստուգում իրականացնող պաշտոնատար անձինք սովորաբար լինում են տարբեր կառուցվածքային ստորաբաժանումներից, որոնցից մեկը հանդիսանում է տվյալ ստուգման գործընթացի պատասխանատուն, հետևաբար կիրառելիության արդյունավետության բարձացման և տարաբնույթ մեկնաբանություններից խուսափելու նպատակով 8-րդ կետն առաջարկվում է շարադրել հետևյալ խմագրությամբ. 
8. Հսկիչ գնումների կատարման համար դրամական միջոցները հատկացվում են Հանձնարարագրում նշված ստուգում իրականացնող պատասխանատու պաշտոնատար անձի հիմնավորված պահանջագրի հիման վրա՝ այն պարագայում, եթե վերջինիս մեջ նշված է ստուգման շրջանակում նաև հսկիչ գնում կատարելու անհրաժեշտության մասին:։

1. Հավելվածի 14-րդ կետում ստուգման ակտի նախագիծը բառերը փոխարինել ստուգման ակտը բառերով՝ հաշվի առնելով, որ տնտեսավարող սուբյեկտի կողմից հնարավոր է ներկայացվեն այնպիսի առարկություններ, որոնց ճշտությունը պետք է համադրվի ապրանքի վրա առկա տվյալների հետ (օրինակ՝ անուն, դեղաչափ, դեղաձև, սերիա, ժամկետ ներդիր-թերթիկի տվյալներ և այլն)։

 
1. Հավելվածի 15-րդ կետի կամ հաշվարկային փաստաթղթում նշված գումարից և՝ բառերը հստակեցման կարիք ունեն նշված նախադաության համատեքստում, ինչպես նաև նույն կետի 1-ին ենթակետից հանել և հսկիչ դրամարկղային մեքենայի միջոցով սահմանված կարգով ձևակերպվում է ապրանքի վերադարձը բառերը, իսկ նույն կետի 2-րդ ենթակետից՝ և սահմանված կարգով չեղարկվում է հաշվարկային փաստաթուղթը բառերը, քանի որ նշված գործընթացները որևէ կերպ վերաբերելի չեն դեղերի շրջանառության վերահսկողության հետ, ինչպես նաև ստուգում իրականացնող տեսուչները չեն տիրապետում նշված գործընթացների մանրամասներին։

	0. Ընդունվել է: 
     Նախագծում կատարվել է համապատասխան լրացում:

























2. Ընդունվել է:
 Նախագծում կատարվել է համապատասխան փոփոխություն:






3. Ընդունվել է:
Նախագիծը լրամշակվել է:






























4. Ընդունվել է:
Նախագիծը լրամշակվել է:
















5.Ընդունվել է մասնակի:
Աշխատանքային կարգով համաձայնեցվել է և Նախագծից հանվել է միայն ապրանքի վերադարձի ձևակերպմանը վերաբերող դրույթը:





	9. Պետական եկամուտների կոմիտե
	19.04.2023թ.

	
	01/3-4/23577-2023

	1․ Նախագծի հավելվածի (այսուհետ՝ Հավելված) 2-րդ կետով սահմանվում է, որ հսկիչ գնում իրականացվում է, եթե հրամանում կամ հանձնարարագրում նշված է ստուգման շրջանակում նաև հսկիչ գնում կատարելու անհրաժեշտության մասին: Վերջինիս հետ կապված՝ առաջարկվում է հստակեցնել, թե ինչ հիմքերի առկայության դեպքերում է նախատեսվելու իրականացնել հսկիչ գնում կամ ինչպես է հիմնավորվելու հսկիչ գնման իրականացման անհրաժեշտությունը։



2․ Հավելվածի՝
- 4-րդ կետում նշված է հսկիչ գնմանը երրորդի անձի ներգրավման դեպքում համաձայնագրում լրացման ենթակա տվյալները։ Վերջինիս հետ կապված` առաջարկվում է «իրավաբանական անձի» բառերից հետո լրացնել «և անհատ ձեռնարկատիրոջ» բառերը, հաշվի առնելով, որ երրորդ անձ ներգրավվելու համաձայնագիր կարող է լինել նաև անհատ ձեռնարկատիրոջ հետ,

-	5-րդ կետում նշվում է, որ հսկիչ գնման արդյունքների վերաբերյալ առարկություն ունենալու դեպքում արձանագրությունը ստորագրող անձն այդ մասին նշում է կատարում արձանագրության մեջ: Դրա հետ կապված առաջարկվում է հստակ սահմանել, թե տնտեսվարող սուբյեկտն ինչպես և ինչ ժամկետում է ներկայացնում առարկությունները։ 






























Բացի այդ, առաջարկվում է նույն կետում «տնտեսավարող սուբյեկտը» բառերը փոխարինել «տնտեսվարող սուբյեկտը (գործադիր մարմնի ղեկավարը) կամ նրան փոխարինող պաշտոնատար անձը» բառերով,

- 6-րդ կետում առաջարկվում է «ղեկավարին» բառը փոխարինել  «(գործադիր մարմնի ղեկավարին) բառերով,







-	8-րդ կետով նախատեսվում է, որ հսկիչ գնումների կատարման համար դրամական միջոցները հատկացվում են Հրամանի կամ Հանձնարարագրի հիման վրա։ Վերջինիս հետ կապված՝ առաջարկվում է հստակեցնել, թե ում հրամանի կամ հանձնարարագրի հիման վրա է հատկացվում,

- 3-րդ բաժինը վերաբերում է հսկիչ գնման արդյունքում ձեռք բերված ապրանքների տնօրինման կարգին, սակայն, տվյալ բաժնով նախատեսվող կարգավորումները, ընդհանուր առմամբ, վերաբերում են ապրանքների վերադարձին։ Մեր կարծիքով, հսկիչ գնման արդյունքում ձեռք բերված ապրանքների տնօրինման կարգը պետք է վերաբերի այն ապրանքներին, որոնք հսկիչ գնման արդյունքում չեն վերադարձվել տնտեսվարող սուբյեկտին։ Մինչդեռ, հավելվածի 14-րդ կետի համաձայն՝ հսկիչ գնմամբ ձեռք բերված ապրանքները վերադարձվում են ստուգման արդյունքում օրենքով սահմանված կարգով կազմված՝ խախտումներ չհայտնաբերելու դեպքում՝ տեղեկանքը, իսկ խախտումներ հայտնաբերելու դեպքում` ակտի նախագիծը տնտեսավարող սուբյեկտին ներկայացնելուց հետո՝ եռօրյա ժամկետում՝ հանձնման-ընդունման ակտի հիման վրա։ Արդյունքում, ստացվում է, որ հսկիչ գնմամբ ձեռք բերված բոլոր ապրանքները ենթակա են վերադարձման։ Առաջարկվում է նշված բաժնում հստակեցնել հսկիչ գնմամբ ձեռք բերված  ապրանքների չվերադարձման դեպքերը և կարգը տարածել այդ ապրանքների տնօրինման վրա, օրինակ՝ կարգի 13-րդ կետով նախատեսվում է, որ անհրաժեշտության դեպքում հսկիչ գնմամբ ձեռք բերված ապրանքներն ուղարկվում են համապատասխան փորձաքննության, իսկ 14-րդ կետով նախատեսվում է, որ հսկիչ գնմամբ ձեռք բերված ապրանքները վերադարձվում են ստուգման արդյունքում օրենքով սահմանված կարգով կազմված՝ խախտումներ չհայտնաբերելու դեպքում՝ տեղեկանքը, իսկ խախտումներ հայտնաբերելու դեպքում` ակտի նախագիծը տնտեսավարող սուբյեկտին ներկայացնելուց հետո՝ եռօրյա ժամկետում՝ հանձնման-ընդունման ակտի հիման վրա։ Եթե նշված ժամկետում ապրանքի պիտանիության ժամկետն անցնում է կամ տնտեսվարող սուբյեկտը չի ընդունում հետ վերադարձվող ապրանքը, այդ մասով կարգով նախատեսված չէ որևէ կարգավորում:
Հարկ է նշել, որ ՀՀ հարկային օրենսգրքի 345-րդ հոդվածի 13-րդ մասի համաձայն՝ հարկային մարմնի կողմից, մասնավորապես՝ հսկիչ գնմամբ ձեռք բերված դեղերի, անասնաբուժական դեղամիջոցների վերադարձը կատարվում է անմիջապես հսկիչ գնման ժամանակ` հանձնարարագիրը ներկայացնելու պահին։

Միաժամանակ, առաջարկում ենք նախագծով նախատեսել, որ եթե տեսչական մարմնի կողմից իրականացվելիք հսկիչ գնումների ընթացքում արձանագրվում են ՀԴՄ շահագործման կանոնների և (կամ) դրոշմավորման կանոնների խախտումներ, ապա այդ տեղեկությունները տեսչական մարմինը սահմանված կարգով ներկայացնում է հարկային մարմին։

	1.Չի ընդունվել:
Նշված դրույթը բխում է «Դեղերի մասին» օրենքի 29.1-րդ հոդվածի և «Հայաստանի Հանրապետությունում ստուգումների կազմակերպման և անցկացման մասին» օրենքի 1-ին հոդվածի 2.1-րդ մասի բովանդակությունից, ընդ որում, նշված օրենքներով կառավարությունը լիազորվել է սահմանել միայն հսկիչ գնում իրականացնելու կարգ, այլ ոչ հիմքեր կամ դեպքեր: Վերոգրյալից զատ, առհասարակ օրենսդրի կողմից վարչական մարմնին հայեցողական լիազորություն վերապահելը ինքնին բացասական երևույթ չէ, ավելին՝ այն հնարավորություն է տալիս վարչական մարմնին գործել առավել ճկուն՝ կախված իրավիճակից, ինչը, կարծում ենք, իրավաչափ է:




2. Չի ընդունվել:
Հավելվածի 4-րդ կետում արդեն իսկ առկա է ֆիզիկական անձի վերաբերյալ համապատասխան դրույթ, ըստ այդմ, կարծում ենք, որ անհատ ձեռնարկատիրոջ վերաբերյալ նշում կատարելու անհրաժեշտությունը բացակայում է:










Չի ընդունվել:
Նախագծով սահմանվող դրույթը ենթադրում է տեղում առարկություն ունենալու վերաբերյալ բարձրաձայնելու դեպքը: Ինչ վերաբերում է առհասարակ առարկություն ներկայացնեուն, ապա հարկ է նշել, որ հսկիչ գնումը սահմանվել է որպես ստուգման գործընթացի մաս, որի վրատարածվում են «Ստուգումների կազմակերպման և անցկացման մասին» օրենքի դրույթները, մասնավորապես՝ նշված օրենքի 6-րդ մասով ամրագրվածխէ , որ ակտի նախագիծը ստուգում իրականացնող անձը 3 աշխատանքային օրվա ընթացքում պատշաճ ձևով (առձեռն կամ փոստով) ներկայացնում է տնտեսավարող սուբյեկտի ղեկավարին կամ նրան փոխարինող պաշտոնատար անձին` առարկություններ ներկայացնելու նպատակով: Տնտեսավարող սուբյեկտի ղեկավարը կամ նրան փոխարինող պաշտոնատար անձը 5 աշխատանքային օրվա ընթացքում ուսումնասիրում է ակտի նախագիծը  նախատեսված ժամկետում տնտեսավարող սուբյեկտի ղեկավարի կամ նրան փոխարինող պաշտոնատար անձի կողմից առարկություններ չներկայացվելու դեպքում ստուգող մարմինը կազմում է ակտը և դրա մեկ օրինակը` ստորագրված ստուգում իրականացնող պաշտոնատար անձի կողմից, ժամկետի ավարտից հետո` 3 աշխատանքային օրվա ընթացքում, պատշաճ ձևով (առձեռն կամ փոստով) ներկայացնում տնտեսավարող սուբյեկտի ղեկավարին կամ նրան փոխարինող պաշտոնատար անձին: Տնտեսավարող սուբյեկտի ղեկավարի կամ նրան փոխարինող պաշտոնատար անձի կողմից նախատեսված ժամկետում ակտի նախագծի վերաբերյալ առարկություններ ներկայացնելու դեպքում ստուգող մարմինը ուսումնասիրում է դրանք և առարկություններ ստանալու օրվան հաջորդող 3 աշխատանքային օրվա ընթացքում ակտի մեկ օրինակը` ստորագրված ստուգում իրականացնող պաշտոնատար անձի կողմից, պատշաճ ձևով (առձեռն կամ փոստով) ներկայացնում է տնտեսավարող սուբյեկտի ղեկավարի կամ նրան փոխարինող պաշտոնատար անձի ստորագրմանը: Տնտեսավարող սուբյեկտի ղեկավարի կամ նրան փոխարինող պաշտոնատար անձի ներկայացրած առարկությունները կցվում են ակտին և կազմում դրա անբաժանելի մասը:


Ընդունվել է: 
Նախագծում կատարվել է համապատասխան փոփոխություն, մասնավորապես՝ լրացվել է փոխարինող պաշտանատար անձի վերաբերյալ դրույթ:



Չի ընդունվել: 
Նման սահմանում առկա չէ «Ստուգումերի կազմակեպման և անցկացման մասին» օրենքում, ուստի գործնականում տարընթերցումները բացառելու նպատակով կարծում ենք առաջարկվող ձևակերպումը նպատակահարմար չէ:


Չի ընդունվել:

Նախագծում հստակ ամրագրված է, որ Հսկիչ գնումների կատարման համար դրամական միջոցները հատկացվում են Հրամանում կամ Հանձնարարագրում նշված ստուգում իրականացնող պատասխանատու պաշտոնատար անձի հիմնավորված պահանջագրի հիման վրա:



Պարզաբանում

Նախագծի 3-րդ գլխով նախատեսված  հսկիչ գնման արդյունքում ձեռք բերված ապրանքների տնօրինման կարգով ամրագրված են հսկիչ գնման արդյունքում ձեռք բերված ապրանքների տնօրինման 3 դեպք՝ ապրանքները պահպանելը և որպես ապացույց օգտագործելը, ուղարկելը համապատասխան փորձաքննության և վերադարձնելը։ Առաջարկվող մոտեցումը ընդհանուր առմամբ ընդունելի է, սակայն, հաշվի առնելով տվյալ պարագայում հսկիչ գնման օբյեկտ հանդիսացող ապրանքի առանձնահատկությունը կարծում ենք, որ հսկիչ գնման արդյունքում ձեռք բերվող ապրանքը ցանկացած պարագայում պետք է վերադարձվի տնտեսավարողին, իսկ ինչ վերաբերում է պիտանիության ժամկետն անցած լինելուն և այլ դեպքերին, ապա  դեղերի, կեղծ դեղերի, դեղանյութերի, դեղաբուսական հումքի, հետազոտվող դեղագործական արտադրանքի մասին ահազանգի ծանուցման, շրջանառությունը դադարեցնելու և շրջանառությունից հանելու (հետկանչի)  ընթացակարգը արդեն իսկ սահմանված է ՀՀ կառավարության՝ 28.02.2019թ. «ՀՀ-ում չգրանցված կամ որակի պահանջներին չհամապատասխանող կամ պիտանիության ժամկետն անցած կամ գրանցումն ուժը կորցրած ճանաչված կամ գրանցումը կասեցված կամ ՀՀ օրենսդրության խախտմամբ ներմուծված դեղերի, կեղծ դեղերի, դեղանյութերի, դեղաբուսական հումքի, հետազոտվող դեղագործական արտադրանքի մասին ահազանգի ծանուցման, շրջանառությունը դադարեցնելու և շրջանառությունից հանելու (հետկանչի) կարգը սահմանելու մասին» N 164-Ն որոշմամբ, որով կարգավորվում է նաև դեղերի ոչնչացման ընթացակարգը:















































Չի ընդունվել:
Կարծում ենք, ենթաօրենսդարական նորմատիվ իրավական ակտով նման պարտավորության նախատեսումը Տեսչական մարմնի համար նպատակահարմար չէ և նման դրույթ առնվազն պետք է ամրագրվի օրենքով՝ հիմք ընդունելով ՀՀ սահմանադրության 6-րդ հոդվածի 1-ին մասը, որի համաձայն Պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:


	10. Էկոնոմիկայի նախարարություն 
	03.05.2023թ.

	
	01/7483-2023

	Ի պատասխան Ձեր սույն թվականի ապրիլի 13-ի թիվ //12538-2023 գրության՝ ուսումնասիրելով «Դեղերի շրջանառության ոլորտում պետական վերահսկողություն իրականացնող տեսչական մարմնի կողմից իրականացվող ստուգումների շրջանակում հսկիչ գնումների իրականացման, ինչպես նաև հսկիչ գնումների արդյունքում ձեռք բերված ապրանքների տնօրինման կարգը սահմանելու մասին» ՀՀ կառավարության որոշման նախագիծը (այսուհետ՝ Նախագիծ), հայտնում ենք, որ ՀՀ էկոնոմիկայի նախարարությունն իր իրավասությունների շրջանակներում առարկություններ և առաջարկություններ չունի։


Միաժամանակ, առաջարկում ենք Նախագծով հաստատված Հավելվածի 1-ին կետում «սահմանվում է» բառերը փոխարինել «կարգավորվում են» բառերով։
 
Հարկ է նշել, որ 12-րդ կետով նախատեսված հսկիչ գնմամբ ձեռք բերված ապրանքների գրանցամատյանի ձևը սահմանված է սույն նախագծով։ Այդ առումով միասնական մոտեցում ապահովելու նպատակով գտնում ենք, որ ենթաօրենսդրական ակտով պետք է սահմանվի 6-րդ կետով նախատեսված ստուգման արդյունքում խախտումներ չհայտնաբերելու տեղեկանքի ձևը և 11-րդ կետով նախատեսված գնված ապրանքի և կատարած ծախսերի վերաբերյալ հաշվետվության ձևը։

	Ընդունվել է:
























Ընդունվել է: 
Նախագծում կատարվել է համապատասխան փոփոխություն:




Չի ընդունվել:
Ներկայացված առաջարկը դուրս է նախագծի կարգավորման առարկայից, քանի որ վերջինս վերաբերում է միայն հսկիչ գնման ընթացակարգի կարգավորմանը, իսկ ինչ վերաբերում է տեղեկանքին ապա վերջինիս վերաբերյալ համապատասխան կարգավորումները նախատեսված են «Ստուգումների կազմակերպման և անցկացման մասին» օրենքով:Միաժամանակ, ինչ վերաբերում է հաշվետվության ձևի սահմանմանը, ապա կարծում ենք, որ դրա անհրաժեշտությունը բացակայում է:

	11. Արդարադատության նախարարություն 
	19.05.2023թ.

	
	N /27.4/25036-2023

	1.  Նախագծին կից ներկայացված հավելվածի (այսուհետ՝ Հավելված) 14-րդ կետի համաձայն՝ «Հսկիչ գնմամբ ձեռք բերված ապրանքները վերադարձվում են ստուգման արդյունքում Օրենքով սահմանված կարգով կազմված՝ խախտումներ չհայտնաբերելու դեպքում՝ տեղեկանքը, իսկ խախտումներ հայտնաբերելու դեպքում` ստուգման ակտը տնտեսավարող սուբյեկտին ներկայացնելուց հետո՝ եռօրյա ժամկետում՝ հանձնման-ընդունման ակտի հիման վրա՝ բացառությամբ այն դեպքերի, երբ հսկիչ գնմամբ ձեռք բերված ապրանքները օգտագործվել են համապատասխան փորձաքննության արդյունքում։»: 
Նախ և առաջ անդրադառնալով  համապատասխան ապրանքները վերադարձնելու իրավունքին, հարկ ենք համարում անդրադառնալ հետևյալ իրավակարգավորումներին. այսպես՝ «Սպառողների իրավունքների պաշտպանության մասին» օրենքի 23-րդ հոդվածի 1-ին մասի համաձայն՝ «Սպառողն իրավունք ունի վերադարձնելու կամ փոխարինելու պատշաճ որակի ոչ պարենային ապրանքը այլ չափի, ձևի, գույնի կամ համանման կոմպլեկտայնության ապրանքով այն վաճառողի մոտ, որից ձեռք է բերել ապրանքը կամ վաճառողի կողմից հայտարարված այլ վայրում, եթե նշված ապրանքը հարմար չէ ձևով, եզրաչափքերով, գույնով, չափով կամ այլ պատճառներով չի կարող օգտագործվել սպառողի կողմից իր նշանակությամբ` գնի տարբերության դեպքում անհրաժեշտ վերահաշվարկ կատարելով վաճառողի հետ, բացառությամբ սույն հոդվածի 2-րդ մասով սահմանված դեպքերի և կառավարության սահմանած անվանացանկով ապրանքների: (…)»:
Նշված նորմի հիման վրա Հայաստանի Հանրապետության կառավարության կողմից 2002 թվականի հունվարի 30-ին թիվ 77 որոշման անվանացանկով սահմանվել է  նմանօրինակ ապրանքներով փոխարինման կամ վերադարձնելու ոչ ենթակա պատշաճ որակի ոչ պարենային ապրանքների ցանկը, որոնց թվին է պատկանում նաև դեղորայքը: 
Ելնելով վերոգրյալից հայտնում ենք, որ Նախագծով նախատեսված կարգավորումները հակասում են «Սպառողների իրավունքների պաշտպանության մասին» օրենքին և Հայաստանի Հանրապետության կառավարության կողմից 2002 թվականի հունվարի 30-ին թիվ 77 որոշման պահանջներին, բացի այդ դրանք խնդրահարույց են սպառողների իրավունքների պաշտպանության տեսանկյունից, քանի որ հսկիչ գնմամբ ձեռք բերված ապրանքները համապատասխան փորձաքննության ենթարկվելու պարագայում մեծ է դեղի որակի փոփոխության հավանականությունը:
Նկատի ունենալով վերոգրյալը անհրաժեշտ է վերանայել Հավելվածի վերոնշյալ կարգավորումը: 

	2. Հավելվածի 6-րդ կետում «Ստուգումների կազմակերպման և անցկացման մասին» բառերից առաջ անհրաժեշտ է լրացնել «Հայաստանի Հանրապետության» բառերը՝ հղումը օրենքի վերնագրին համապատասխանեցնելու նպատակով: 

	3. Հավելվածի 7-րդ կետում «ստուգման ակտի նախագծի» բառերը անհրաժեշտ է փոխարինել «ստուգման ակտի» բառերով՝ նկատի ունենալով այն հանգամանքը, որ «Հայաստանի Հանրապետության ստուգումների կազմակերպման և անցկացման մասին» օրենքի 6-րդ հոդվածի համաձայն ստուգող մարմնի պաշտոնատար անձը ստուգման ակտի հիման վրա է, օրենքով սահմանված իր իրավասությունների շրջանակներում, տնտեսավարող սուբյեկտին տալիս հանձնարարականներ:

	4. Հավելվածի 9-րդ կետի համաձայն՝ «Հատկացվող դրամական միջոցները փոխանցվում են Տեսչական մարմնի անունով բացված հաշվին, իսկ հսկիչ գնումն անկանխիկ կատարելու անհնարինության դեպքում՝ տրամադրվում է հսկիչ գնում կատարող պաշտոնատար անձին կանխիկ։»:
Այս առումով գտնում ենք, որ անհրաժեշտ է հստակեցնել այն դեպքերը, որոնց պարագայում կարող է հսկիչ գնումը անկանխիկ կատարելու անհնարինություն առաջանալ:

5. Հավելվածում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի դրույթները:

6. Ինչպես հավելվածի 5-րդ կետում, այնպես էլ հավելվածի մյուս նույնանման դրույթներում անհրաժեշտ է պահպանել «Նորմատիվ իրավական ակտերի մասին» օրենքի 16-րդ հոդվածի 8-րդ մասի պահանջները, համաձայն որի՝ «Եթե նորմատիվ իրավական ակտում բառը նշված է եզակի թվով, ապա դա տարածվում է նաև այդ բառի հոգնակիի վրա և ընդհակառակը, եթե տվյալ իրավական ակտով այլ բան նախատեսված չէ, կամ ուղղակի այլ բան չի բխում այդ իրավական ակտի բովանդակությունից:»:
	1.Չի ընդունվել:
Ներկայացված դիտարկումը ընդունելի չէ՝ հաշվի առնելով այն հանգամանքը, որ վկայակոչված՝ «Սպառողների իրավունքների պաշտպանության մասին» օրենքի 23-րդ հոդվածը առհասարկ վերաբերում է պատշաճ որակի ոչ պարենային ապրանքը փոխարինելու կամ վերադարձնելու սպառողի իրավունքին : Միաժամանակ, նույն օրենքի 1-ին մասի համաձայն՝ սպառող է հանդիսանում բացառապես անձնական, ընտանեկան, տնային կամ այլ օգտագործման համար նախատեսված, ձեռնարկատիրական գործունեության հետ չկապված, ապրանքների (աշխատանքների, ծառայությունների) պատվիրման կամ ձեռքբերման մտադրություն ունեցող քաղաքացին: Ըստ այդմ, տվյալ պարագայում ներկայացված նախագծով կարգավորվում է Հայաստանի Հանրապետությունում դեղերի շրջանառության ոլորտում պետական վերահսկողություն իրականացնող տեսչական մարմնի  կողմից իրականացվող ստուգումների շրջանակում հսկիչ գնումների իրականացման, ինչպես նաև հսկիչ գնումների արդյունքում ձեռք բերված ապրանքների տնօրինման հետ կապված հարաբերությունները: Ըստ այդմ, տեսչական մարմնի ծառայողը կամ հսկիչ գնմանը ներգրավված երրորդ անձը չի կարող դիտարկվել որպես սպառող: Հարկ է նշել նաև, որ 2023 թվականի փետրվարի 10-ին ընդունված՝  «Առևտրի և ծառայությունների մասին» օրենքում լրացում կատարելու մասին» ՀՕ-134-Ն օրենքով գործող օրենքի 9-րդ հոդվածի 11-րդ մասը «վերադարձման» բառից հետո լրացվել է «, բացառությամբ օրենսդրությամբ սահմանված դեպքերի:» բառերով, որի արդյունքում Գնորդին (սպառողին) վաճառված պատշաճ որակի դեղերը փոխարինման և (կամ) վերադարձման ենթակա չլինելու վերաբերյալ կարգավորումից նախատեսվել է  բացառություն, իսկ «Դեղերի մասին» օրենքում լրացված՝  29.1-ին հոդվածի 2-րդ մասով  հսկիչ գնումների արդյունքով ձեռք բերված ապրանքների տնօրինման կարգը հաստատելու լիազորությունը վերապահվել է ՀՀ կառավարությունը: Ըստ այդմ, սահմանվող կարգավորումը բխում է արեն իսկ գործող օրենսդրությունից և որևէ հակասություն առկա չէ:












































0. Ընդունվել է:
Նախագծում կատարվել է համապատասխան փոփոխություն:








0. Չի ընդունվել:
Նախագծով նախատեսվել է ակտի նախագծի հետ ներկայացում՝ այն հիմնավորմամբ, որ Տնտեսավարող սուբյեկտի կողմից որոշակի առարկությունների առկայության պարագայում վերջինս կարողանա դրանք ներկայացնել նախապես՝ մինչև ակտի ընդունումը: 











4. Չի ընդունվել:
Հաշվի առնելով այն հանգամանքը, որ պատճառները կարող են տարբեր լինել, կարծում ենք, որ դրանց սպառիչ թվարկումը տվյալ պարագայում հնարավոր չէ:














5.Ընդունվել է:
Նախագծի հիմքում դրված է նշված մոտեցումը:
















6.Ընդունվել է:
Նախագծի հիմքում դրված է նշված մոտեցումը:Միաժամանակ, պարզ չէ առաջարկության էությունը և հստակեցման պարագայում վերջինիս անդրադարձ կկատարվի:



